
ABSTRAK

ANALISA TERHADAP KARAKTERISTIK FILEM CULT
Mohd Rasyidi Bin Talib

Kajian kontemporari ini adalah untuk mengenalpasti karakteristik yang terdapat
dalam filem cult. Filem cult adalah sejenis filem yang terdiri daripada beberapa
elemen, dan elemen ini akan membentuk dan seterusnya membolehkan sesebuah
filem itu dilabelkan sebagai filem cul/t. Namun begitu terdapat juga sesetengah filem
mainstream yang turut menggunakan elemen-elemen filem cult dari segi naratif, shot,
karakter dan juga teknik penyuntingan, tetapi tidak semestinya filem mainstream itu
berhak dilabelkan atau digolongkan ke dalam filem cult, contohnya filem Pirates of
Carribean : The Curse of The Black Pearl yang telah dilabelkan sebagai filem cult
oleh sesetengah peminatnya. Bagi menyokong kenyataan ini, kaedah pengumpulan
data dan analisa kandungan digunakan, iaitu dengan membandingkan dan
mendapatkan persamaan serta perbezaan dari sudut karakteristik antara filem Pirates
of Carribean : The Curse of The Black Pearl dengan filem Grindhouse. Kajian ini
juga bukan hanya berdasarkan penulisan sahaja, malah sebuah video pendek yang
berjudul Land Of Terror yang mengaplikasikan karakteristik filem cult dihasilkan.
Konsep yang diterapkan ke dalam video pendek ini adalah mengikut konsep artistic
expression kerana, konsep artistic expression merupakan konsep asal filem cult
diwujudkan. Konsep artistic expression merupakan satu konsep yang telah dibentuk
dengan menggabungkan dua unsur iaitu, unsur surrealism dan juga dadaism. Video
pendek ini juga mengaplikasikan beberapa karakteristik filem cult, seperti
karakteristik nostalgia, teknik penyuntingan, karakter dan juga naratif. Secara
umumnya, pengkaji akan dapat mengetahui apa yang dikatakan dengan filem cu/t dan
juga filem mainstream, seterusnya membezakan filem cu/t dengan filem mainstream.

ABSTRACT

ANALYZE ON CHARACTERISTICS OF CULT FILMS
Mohd Rasyidi Bin Talib

This dissertation is to identify the characteristics of a cult film. Cult film is a film that
contains various elements and these elements help to identify and label a film as a
cult film. Although there are a few mainstream films that uses cult elements in terms
of narrative structure, shots, character and editing techniques, these mainstream
films such as Pirates of Carribean : The Curse of The Black Pearl cannot be label as
a cult film. To support this study, data have been collected and content are analyzed
in order to obtain the similarity and differences between these two movies which is
Pirates of Carribean : The Curse of The Black Pearl and Grindhouse. This study
does not only based on research but a short video has been produced entitle Land of
Terror in which characteristics of a cult film have been applied. Artistic expression
concept is used as its concept as it is the fundamental concept of a cult film. Artistic
expression concept is a concept that derives from two different elements which is
surrealism and dadaism. The video Land of Terror applies various characteristic of a
cult film such as nostalgic characteristic, editing techniques, character and narrative
structure. In general, the researcher will be able to comprehend what has been
labeled as a cult film and a mainstream film thus able to differentiate between a cult
film and a mainstream film.

BAB 1
PENGENALAN

1.0 Pengenalan Kajian

Kajian ini adalah berkaitan dengan filem cult, di mana kajian ini akan
mengkaji dan mengupas tentang karakteristik yang terdapat dalam filem cult melalui
teori dan kajian yang telah dilakukan sebelum ini. Selain itu juga kajian ini juga turut
mengkaji tentang filem mainstream, kerana terdapat juga sesetengah filem
mainstream yang dilabelkan sebagai filem cul/f oleh sesetengah penonton. Kajian ini
akan membezakan antara filem cult dengan filem mainstream melalui karakteristik
yang akan dikenalpasti.

Filem cult adalah sejenis filem yang kurang dikenali terutamanya bagi mereka
yang tidak atau kurang mempunyai pengetahuan tentang filem. Sesebuah filem cult
akan hanya dikenali sebagai filem cult oleh pengikut atau penggemar filem cult.
Kenyataan ini disokong oleh Hutchings (1995) :

“Clearly audiences were important....... but did they bring anything to genres and
other than particular knowledge and competence (to do with familiarity generic
conventions) which enabled them to intepret genre film’s correctly?”

(Hutchings, 1995)

Manakala filem mainstream pula adalah filem yang popular dan mendapat perhatian
umum sebagaimana yang dijelaskan oleh Mark (2003).

Kajian ini akan lebih menjurus kepada pencarian dan pengenalpastian
karakteristik yang terdapat dalam filem cult dan juga filem mainstream. Kajian ini
juga akan meneliti perkembangan filem cult dan juga perubahan melalui karakteristik.
Pengkaji juga akan menggunakan karakteristik yang didapati dan melakukan
pemerhatian terhadap perbezaan di antara filem mainstream dan juga filem cult,
melalui analisa ke atas dua buah filem yang telah dipilih iaitu, Grindhouse (2007)
filem cult arahan Robert Rodriguez dan juga filem mainstream yang dilabelkan
sebagai filem cult oleh peminatnya iaitu Pirates Of Caribbean : The Curse of The

Black Pearl (2003) arahan Gore Verbinski.

1.1 Latar Belakang Kajian

Menurut Mark (2003), filem cu/t wujud melalui filem eksperimental yang
diasaskan oleh golongan avant—garde aliran German Expressionism pada sekitar
tahun 1920. Konsep filem eksperimental pada asasnya adalah bertujuan
menentang atau menunjukkan rasa tidak puas hati terhadap golongan pemerintah.
Filem cult juga turut mempunyai konsep yang sama dengan filem eksperimental,
tetapi filem cult wujud untuk menentang filem mainstream dengan membawa
konsep artistic expression. Konsep artistic expression adalah satu konsep yang

menentang seni tradisi. Sontag (1964), mengatakan bahawa seni tradisi adalah

sesuatu yang dibuat dan telah menjadi kebiasaan serta digunakan secara meluas.
Manakala filem cul/t pula dilihat berada di luar kebiasaan.

Rees (1999), menyatakan filem eksperimental dipengaruhi oleh unsur-unsur
surrealism dan dadaism. Antara unsur-unsur surrealism yang dimuatkan ke dalam
filem eksperimental adalah seperti montaj yang melampau. Montaj yang
melampau memuatkan imej serta visual yang boleh mengejutkan, menakutkan
dan juga memualkan penonton, contohnya melalui visual yang terlalu ganas serta
kejam. Selain itu juga, montaj yang digunakan dalam menyampaikan mesej juga
terlalu simbolik dan sukar untuk difahami. Antara contoh filem yang
mengandungi unsur-unsur surrealism adalah seperti Anemic Cinema (1926) dan
Etoile De Mer (1928).

Figura filem Anemic Cinema (1926) :

Figura 3 Figura 4

Figura filem Etoile De Mer (1928) :

Figura § Figura 6

Figura 7 Figura 8

Manakala dadaism pula berpegang kepada satu konsep, iaitu menentang.
Konsep dadaism adalah menentang apa yang kebiasaanya dilakukan iaitu seni
tradisi, dan ianya diterapkan dalam bentuk ilusi atau visual yang yang
menggambarkan abstrak yang mengandungi ciri-ciri puitis. Dadaism dilihat lebih
ke arah manifesto atau pun propaganda. Contoh filem yang menggunakan konsep
dadaism adalah seperti Emak Bakia (1927) dan Les Mysteres Du chateau De Des

(1928) dan Refer Madness (1936).

Figura filem Emak Bakia (1927) :

Figura 11 Figura 12

Figura filem Les Mysteres Du Chateau De Des (1928) :

Figura 15 Figura 1

Menurut Elsaessar (1989), konsep artistic expression telah menjadikan filem
cult sebagai satu ‘seni’ sinema yang baru. Konsep ini juga bertujuan untuk
menentang filem mainstream. Golongan yang berpegang dengan konsep artistic
expressionism menganggap bahawa filem mainstream gagal dalam membawa
‘seni’ melalui sinema. Konsep artistic expression yang dibawa oleh golongan ini
memerlukan sokongan bagi mendapatkan status ‘seni’ melalui pengikutnya.
Filem pertama yang dilabelkan sebagai filem cu/t adalah filem Das Cabinet Des
Dr. Caligari (1920).

Figura filem Das Cabinet Des Dr. Caligari (1920) :

Figura 17

Figura 19 Figura 20

Golongan ini juga menggunakan filem cu/t bagi mendapatkan sokongan untuk
mengangkat konsep artistic expression yang dibawa sebagai salah satu ‘seni’
dalam sinema.

“...make the respectable for bourgeois audiences, and give it the status of
art.”

(Elsaessar, 1989)

Kajian ke atas filem cult telah bermula pada lewat 1920, dan mereka yang
memulakan kajian ini adalah berasal daripada Frankfurter School di Jerman
seperti Theodor Adorno, Siegfried Kracauer dan Walter Benjamin. Mereka yang
berasal dari Frankfurter School telah menganggap bahawa filem cult sebagai satu
filem yang membawa unsur negatif, di mana unsur negatif yang terdapat dalam
filem cult boleh mempengaruhi penonton. Ini membezakan filem cult dengan
filem mainstream.

Pada tahun 1930 sehingga tahun 1960, pengkritik filem Amerika seperti Harry
Allan Potamkin, James Agee, Robert Warshaw, Parker Tyler dan Andrew Sarris
pula mendapati bahawa filem cult berbeza dengan filem mainstream, berdasarkan
nilai estetika yang dibawa dan bukannya melalui unsur negatif yang terdapat
dalam filem cult. Nilai estetika yang terdapat melalui filem cult adalah menerusi
kekejaman, percikan darah dan daging, keganasan, karakter yang abnormal

(zombi) serta naratif.

Di Perancis pula, pada lewat tahun 1950, pengkritik filem melihat filem cult
merupakan satu konsep. Pengkritik filem Perancis melihat filem cult membawa
konsep yang berunsurkan keganasan.

Pada lewat tahun 1970 pula, kajian ke atas filem horror mula meluas, dan
didapati bahawa filem horror adalah sebahagian daripada filem cu/t. Namun
begitu, Pierre Bourdieu’s yang merupakan pengkritik filem dan juga penulis buku
bagi filem cult dan horror menafikan kenyataan itu dan menyatakan bahawa filem
cult tiada kaitan dengan filem genre horror.

Kajian ke atas filem cu/t di institusi pengajian tinggi oleh golongan intelektual
pula bermula pada tahun 1990 di Amerika. Tiga buah universiti yang memulakan
kajian ke atas filem cult iaitu University of Texas, Austin, University of
California, Berkeley dan juga University of Wisconsin. Filem cult mula dijadikan
sebagai satu pengajian akademik dalam peringkat universiti.

Kemudian pada tahun 2000, konferens mula diadakan bagi membincangkan
dan mendebatkan perkara yang berkaitan dengan filem cul/t dalam kalangan
golongan intelektual, profesional dan juga pengkritik filem. Konferens yang
pertama adalah Cult Movies Conference yang diadakan di Nottingham pada tahun
2000. Bermula daripada konferens ini, beberapa konferens lagi turut diadakan
contohnya Born to Be Bad Trash Cinema Conferences di Berkeley pada tahun
2002 dan 2003, dan juga Cine-Excess International Cult Films Conferences di

London pada tahun 2007. Konferens ini membincangkan serta mendebatkan

perkara yang berkaitan tentang filem cu/t sama ada melalui teori mahu pun

praktikal.

1.2 Filem Cult Berkonsepkan Aritistic Expression

Pada awal kewujudan filem cult pada sekitar tahun 1920, ianya wujud dengan
membawa konsep artistic expression. Konsep artistic expression merupakan satu
konsep yang lahir daripada konsep filem eksperimental dan diwujudkan dengan
gabungan dua unsur, iaitu surrealism dan dadaism. Wheeler dan Audrey (2002),
menyatakan bahawa konsep ini merupakan satu konsep yang berlainan dan
menentang konsep yang diguna pakai oleh umum, iaitu merujuk kepada filem
mainstream. Dixon dan Foster juga turut menyatakan, mereka yang berpegang
dengan konsep ini, akan menghasilkan visual yang mempunyai nilai estetik menerusi
gaya penyampaian kreatif seseorang pembikin filem itu sendiri. Gaya yang
dimaksudkan adalah melalui naratif, idealogi, konsep, visual dan juga teknik
penyuntingan.

“...properties of the cinematic medium were always an aesthetic
consideration.”

(Dixon & Foster, 2002)

Mereka yang berpegang dengan konsep artistic expression juga bukan hanya
menentang seni tradisi atau seni konvensional sahaja, malahan unsur dadaism yang
diterapkan ke dalam filem cult juga turut digunakan sebagai medium dalam
meluahkan ketidakpuasan hati pembikin filem terhadap sesuatu perkara. Perkara ini

berkait rapat dengan konsep art film. Hunter (2002), menyatakan bahawa art film

membawa nilai estetik dalam filem dengan sesuatu yang berlainan. Nilai estetik yang
diterapkan melalui art film adalah dengan subteks yang mendalam dan juga secara
simbolik. Contohnya, sesetengah artis (pembikin filem) melihat dan menganggap
bahawa tubuh manusia mempunyai nilai seni dan juga nilai estetik, maka wujud filem
yang menonjolkan serta mendedahkan bahagian sulit manusia. Bagi pembikin filem
atau mereka yang berpegang dengan konsep artistic expression, perkara ini dilihat
sebagai satu seni atau pun nilai estetik dalam filem, namun begitu bagi mereka yang

sebaliknya menganggap bahawa perkara ini bersifat keterlaluan.

“...expressionist art primarily as a kind of aesthetic ‘oppational strategy’...”
(Murphy, 1999)

Pernyataan Murphy di atas adalah merujuk kepada stail dan gaya pembikin
filem yang berkonsepkan artistic expression dari segi teknikal. Filem yang
berkonsepkan artistic expression juga turut menitikberatkan cara medium (filem cult)
disampaikan, iaitu berkenaan dengan teknikal. Konsep artistic expression telah
menghasilkan cara dan gaya penyampaian secara kreatif, contohnya dutch angle, low
key-lighting, composition in depth dan juga intense zoom.

Jika dilihat dari segi teknik penyuntingan pula, Dixon dan Foster (2002)
menyatakan bahawa konsep artistic expression telah membawa satu pembaharuan.
Teknik penyuntingan yang dilahirkan oleh konsep artistic expression adalah seperti
fast cut, non-linear serta memuatkan imej atau visual yang mempunyai abstrak dan

mesej.

1.3 Pernyataan Masalah

Walaupun terdapat beberapa teori yang telah menggariskan karakteristik filem
cult namun begitu, tidak semestinya filem cu/t sahaja yang berhak menggunakan atau
mengaplikasikan karakteristik itu. Terdapat juga sesetengah filem mainstream yang
turut menggunakan karakteristik filem cult. Dan, selain itu pengkaji juga mendapati
bahawa terdapat juga sesetengah filem mainstream yang dilabelkan sebagai filem cult
oleh penonton atau peminat filem itu, contohnya seperti filem Pirates of Carribean :
The Curse of The Black Pearl (2003). Pengkaji sama sekali tidak setuju dengan
pernyataan bahawa filem Pirates of Carribean : The Curse of The Black Pearl (2003)

digolongkan dalam filem cu/f oleh sesetengah peminat.

1.4 Persoalan Kajian
Persoalan yang timbul dalam kajian ini adalah, bagaimana karakteristik filem
cult mampu membuatkan sesebuah filem itu dilabelkan atau mendapat status sebagai

filem cult.

1.5 Objektif Kajian
1. Mengenalpasti definisi filem cult dan juga filem mainstream.
il. Membezakan karakteristik filem cult dengan karakteristik filem
mainstream melalui pemerhatian ke atas dua buah filem iaitu :
a. Filem cult : Grindhouse (2007) arahan Robert

Rodriguez.

b. Filem mainstream yang dilabelkan sebagai filem cult
oleh sesetengah peminat : Pirates of Carribean : The
Curse of The Black Pearl (2003) arahan Gore
Verbinski.

1i1. Mengaplikasi karakteristik filem cu/t ke dalam produksi filem pendek.

1.6 Kerangka Kajian

Dalam kajian ini, satu rangka kajian diperlukan bagi memandu kajian ini
supaya lebih menjurus kepada tujuan dan matlamat kajian. Justeru, Rajah 1 telah
dibentuk bagi menilai karakteristik filem cu/¢t. Kajian ini adalah berdasarkan teori dan
teks serta analisa filem.

Pada peringkat permulaan, pengkaji akan medapatkan informasi daripada
bahan bacaan atau sebarang bentuk teks yang menyatakan karateristik yang terdapat
dalam filem cult dan juga filem mainstream.

Seterusnya, pengkaji akan menganalisa dua buah filem sebagai bahan kajian
dalam bentuk visual iaitu filem cult, Grindhouse (2007) dan juga filem mainstream
yang dilabelkan oleh penonton sebagai filem cult, iaitu Pirates of Carribean : The
Curse of The Black Pearl (2003). Analisa filem ini akan merujuk kembali dengan
karakteristik yang akan didapati dan seterusnya akan membezakan kedua-dua buah
filem ini. Seterusnya pengkaji akan cuba membuktikan bahawa filem iaitu Pirates of
Carribean : The Curse of The Black Pearl (2003), adalah bukan filem cult melalui

karakteristik yang akan dikaji.

Kemudian, pengkaji akan meneruskan kajian ini dengan menggunakan kaedah
metodologi. Kaedah ini akan menganalisa dapatan atau informasi yang telah
dikumpul melalui proses yang dilakukan sebelumnya.

Selepas itu, pengkaji akan mengadakan satu cerita pendek, di mana cerita itu
akan berlandaskan maklumat yang telah diperoleh melalui proses sebelumnya. Pada
peringkat akhir, pengkaji akan memperolehi keputusan atau dapatan kajian.

1.7 Kepentingan Kajian

Kepentingan kajian ini adalah untuk mengetahui karakteristik yang terdapat
dalam filem cult serta filem mainstream dan juga definisi filem cult dan filem
maistream. Selain itu juga, pengkaji akan dapat memahami dengan lebih lanjut
berkaitan dengan filem cult. Pengkaji juga akan dapat membuktikan bahawa filem
Pirates of Carribean : The Curse of The Black Pearl (2003) adalah bukan golongan
filem cult. Melalui kajian ini, pengkaji akan mampu menghasilkan produk akhir iaitu
sebuah video pendek dengan menggunakan informasi yang didapati. Selain itu juga,
kajian ini diharapkan dapat membantu mengetengahkan filem cult kepada umum
serta memperkenalkan filem cult mengenai konsep dan idealoginya. Industri
perfileman negara juga boleh menghasilkan filem cu/t melalui landasan yang betul

dengan gaya dan kraetiviti yang tersendiri.

